
				EDIKTUA, apelazioaren gainean bideratutako 2602/2019 prozedura arruntaren ondoriozkoa.

				Gipuzkoako Probintzia Auzitegia. Bigarren Atala – Zuzeneko Laguntza emateko Unitate Prozesala.

				Errekurtsoa: apelazio-errekurtsoa, prozedura arrunta, PZL 2000 2602/2019.

				Errekurtsogilea: Irungo Eskoleta karrikako 6. zenbakiko Jabe Erkidegoa, Francisco Arbelaiz Lizargarate, Maria Victoria Arregui Eguiguren, Irungo Eskoleta karrikako 8. zenbakiko Jabe Erkidegoa, Joaquin Angel Rodriguez Gonzalez, Construcciones Promociones Eraikitalde, S.L., Juan Antonio Chillon Sampedro, Iosu Alvarez Arteche, Pedro Maria Arteche Miquelajauregui eta Maria Angeles Larrea Miquelajauregui.

				Abokatuak: Maria Oihana Ruiz Hourcadette, Maria Oihana Ruiz Hourcadette, Maria Oihana Ruiz Hourcadette, Gonzalo Enrique Arrue Portu, Gonzalo Enrique Arrue Portu, Gonzalo Enrique Arrue Portu, Gonzalo Enrique Arrue Portu, Gonzalo Enrique Arrue Portu, Gonzalo Enrique Arrue Portu eta Gonzalo Enrique Arrue Portu.

				Prokuradoreak: Ana Maria Lamsfus Mindeguia, Ana Maria Lamsfus Mindeguia, Ana Maria Lamsfus Mindeguia, Begoña Alvarez Oronoz, Begoña Alvarez Oronoz, Begoña Alvarez Oronoz, Begoña Alvarez Oronoz, Begoña Alvarez Oronoz, Begoña Alvarez Oronoz eta Begoña Alvarez Oronoz.

				Gaia: judizio arrunta.

				 

				Errekurtso horren gainean 922/2020 epaia eman da, 2020-11-06an. Hau dio epaitzak:

				«EPAITZA

				Partzialki baiestea Irungo Eskoleta karrikako 6. zenbakiko Jabe Erkidegoaren ordezkaritzak, Francisco Arbelaiz Lizargarate jaunak eta M.ª Victoria Arregui Eguiguren andreak jarritako apelazio-errekurtsoa eta partzialki baiestea Irungo Eskoleta karrikako 8. zenbakiko Jabe Erkidegoaren ordezkaritzak, Joaquín Rodríguez jaunak, Iosu Álvarez Arteche jaunak, Pedro M.ª Arteche Miquelajauregui jaunak, Juan Chillón Sampedro jaunak, M.ª Ángeles Larrea Miquelajauregui andreak eta Construcciones y Promociones Eraikitalde SL merkataritza-etxeak jarritako apelazio-errekurtsoa, Irungo Lehen Auzialdiko eta Instrukzioko 5. Zenbakiko Epaitegiko epaileak 59/2015 autoan emandako 2018ko maiatzaren 10eko ebazpenaren aurka. Auto hori ondoren 2018ko ekainaren 14ko autoaren bidez argitu zen, hura indargabetuz. Beraz, horren ordez, partzialki baietsiz Irungo Eskoleta karrikako 6. zenbakiko Jabe Erkidegoak, Francisco Arbelaiz Lizargarate jaunak eta M.ª Victoria Arregui Eguiguren andreak jarritako demanda, Irungo Eskoleta karrikako 8. zenbakiko Jabe Erkidegoaren, Joaquín Rodríguez González jaunaren, Construcciones y Promociones Eraikitalde, S.L. merkataritza-etxearen, Juan Chillón Sampedro jaunaren, M.ª Ángeles Larrea Miquelajauregui andrearen, Iosu Álvarez Arteche jaunaren, Pedro M.ª Arteche Miquelajauregui jaunaren, Iosu Arteche Miquelajauregui jaunaren eta Kutxabanken aurrean, Irungo Eskoleta karrikako 8. zenbakiko Jabe Erkidegoa kondenatzen da honako hauek egitera, gainerako demandatuek ere erantzukizun subsidiarioa izanik, Ebazpen honen hirugarren zuzenbide-oinarriko 1. atalean ezarritako eran:

				1.– Irungo Eskoleta karrikako 8. zenbakian dagoen eraikineko terrazak konpontzeko obrak egitera, berak bakarrik, Juan Labayen Celaya jaunak igorritako 2018ko urtarrilaren 8ko peritu-txostenaren arabera, eta higiezin horren kanpoaldean egin beharreko gainerako konponketak egitera, jardulearekin batera. Elkarrekin egin beharreko obrak gauzatzeko orduan bi erkidegoen artean desadostasunik badago, jarduleak egingo ditu obrak, eta erkidego bakoitzak obren kostuaren erdia ordaindu beharko du.

				2.– Francisco Arbelaiz Lizargarate jaunari 528 euro ordaintzea, bai eta demanda jarri zenetik aurrera dagozkion legezko interesak ere.

				3.– M.ª Victoria Arregui Eguiguren andreari 1.428 euro ordaintzea, hau da, demanda jarri zenetik sortutako 1.319,66 euroko legezko interesak eta gainerako 108,34 euroak, lehen instantziako epaia ezarri zenetik aurrerakoak.

				eta demandatuak absolbitzea demanda-idazkian beren kontra egindako gainerako eskaeretatik; alde bakoitzak sortutako kostuak bere kontura ordaindu ditu, eta kostu komunak erdibana ordainduko dira.

				Jarritako apelazio-errekurtsoen ondorioz gora-jotze honetan sortutako kostuak ez zaizkio inori ezartzen.

				Itzul bekie errekurritzeko eratutako gordailuak apelatzaileei; hartarako, jatorrizko epaitegiko Justizia Administrazioaren letraduak emango du itzulketa-agindua.

				Ebazpen honen aurka, kasazio-errekurtsoa aurkeztu ahal izango da sala honetan, hogei eguneko epean, PZLren 477. artikuluan jasotako kasuetan. Aurkeztu ahal izango da, orobat, arau-hauste prozesalarengatiko ezohiko errekurtsoa, PZLren 469. artikuluan jasotako kasuetan, eta, gainera, kasazio-errekurtsoa aurkeztu gabe aurkeztu ahal izango da hori, PZLren 477.2 artikuluaren 1. eta 2. puntuetan aipatutako ebazpenen aurka, kasazioan errekurritu baitaitezke.

				Errekurtsoak aurkezteko, beharrezkoa izango da 50 euro uztea gordailuan, baldin eta kasazio-errekurtsoa bada, eta 50 euro, arau-hauste prozesalengatiko ezohiko errekurtsoa bada. Baldintza horiek bete ezean, ez dira izapideak egingo. Gordailua egiteko, zenbateko hori zainpean jarri beharko da epaitegi honek Banco Santander banketxean duen Gordailuan eta Zainpean jartzeko Kontuan. Hau da kontuaren zenbakia: 1858/0000-12-2602/19. Errekurtso biak baliatuz gero, bi ezarpen-eragiketa ezberdin egin beharko ditu errekurtsogileak, eta, sarrera-ordainagiriaren kontzeptuaren lekuan, «Errekurtsoa» 06 kodea dela adierazi beharko du kasazio-errekurtsoa bada, eta 04 kodea dela arau-hauste prozesalarengatiko ezohiko errekurtsoa bada. Errekurtsoak jartzerakoan, zenbateko hori zainpean utzi dela egiaztatu beharko da (BJLO, 15. xedapen gehigarria).

				Errekurtsoa jartzeko, gordailua eratzetik salbuetsita daude aipatutako xedapenaren 5. paragrafoan aipatzen direnak eta doako laguntza juridikorako eskubidea aitortua dutenak.

				Hala, Epai honen bidez igortzen ditugu gure irizpena, agindua eta sinadura.– Sinatuta.– Yolanda Domeño Nieto andrea, Felipe Peñalba Otaduy jauna eta Beatriz Hilinger Cuellas andrea.– Berretsita.–»

				Iosu Arteche Miquelajauregui demandatuaren egungo egoitza ezezaguna denez, aipatutako ebazpena Euskal Herriko Agintaritzaren Aldizkarian argitaratutako ediktu baten bidez jakinaraztea erabaki da, Prozedura Zibileko 1/2000 Legearen 497.2 artikuluaren arabera (PZL).

				Interesdunak eskuragarri du jakinarazten den ebazpenaren testu osoa auzitegi honetako bulego judizialean.

				Donostia, 2021eko martxoaren 29a.

				JUSTIZIA ADMINISTRAZIOAREN LETRADUA.

